GUIA DO MESTRE UD 1° ESO

CAPITULO MONOGRAFICO SOBRE DIDACTICA
DA METEOROLOXIA E DA CLIMATOLOXIA

Metodoloxias, recursos e propostas de escenarios de aprendizaxe

en climatoloxia e meteoroloxia. Francisco Castillo Rodriguez.

INTRODUCION

Como levar as aulas un tema cientificamente tan complexo como é o
clima. A esta pregunta gustarianos darlle resposta ao longo deste
capitulo.

O clima é unha realidade tan cotid nas nosas vidas que constitie un
tema recorrente nas conversas diarias. De feito, alguns conceptos da
ciencia meteoroloxica popularizaronse tanto que, termos como antici-
clons, borrascas ou frontes, xa forman parte do noso vocabulario basi-
co. O certo é que o “tempo” —a temperie— sempre preocupou a huma-
nidade xa que condicionou a sua vida, sobre todo, porque os labores
agricolas —actividade produtiva clave na economia desde o Neolitico—
dependeron ao longo de séculos das, as veces, caprichosas condicidns
atmosféricas. Xeracion tras xeracion, as sociedades campesinas foron
acumulando un “saber climatico informal” baseado na observacion
cotia da natureza e do que ainda se conservan magnificos exemplos no
refraneiro —custodio de verdadeiras lecciéns de climatoloxia resumi-
das nunha frase breve— ou nas “cabanuelas” e calendarios populares
de gran predicamento ainda no medio rural. Estes exemplos son ves-
tixios dun saber antigo que non deberia ser esquecido e que, ao noso
entender, representan unha opcién de achegamento ao clima desde o
saber formal da escola. Os avances cientificos e o desenvolvemento
tecnoloxico permitiron superar o “condicionante climatico”, pero isto
non rebaixou un chisco o grao de interese por conecer e predicir o
tempo, un desexo que se viu reactivado nestes ultimos anos no contex-
to da crise ambiental na que estamos inmersos e que acada unha
dimension planetaria no chamado cambio climatico inducido.

Todo isto € mais que suficiente para que a Escola considere os temas
relacionados co clima como un obxecto de interese prioritario no con-
texto de, polo menos, dias competencias basicas, a social e cidada e a
do conecemento e interaccion co mundo fisico.

A dificultade do obxecto de estudo

As nosas vidas transcorren no fondo dun océano gasoso no que unha
miriade de procesos dindmicos, fisico-quimicos ou bioldxicos que se
producen nel, repercuten directamente no desenvolvemento da vida do
noso planeta.

A existencia destes procesos interactivos multiples e de diversa natu-
reza complica enormemente calquera intento cientifico por desentra-
har a realidade do clima. Estamos a falar dun “sistema dindmico non
lineal” que posue un comportamento para nada previsible mediante
simple extrapolacidn das tendencias pretéritas. A evolucion do clima é
o "arquetipo dos problemas con sorpresas” (Duplessy et al. 1993).

Esta dificultade, non obstante, debemos asumila como unha oportuni-
dade educativa, desde a que acometer propostas no eido da sostibili-
dade, a globalizacién e a toma de conciencia da nosa condicién de
cidadans do Mundo e do compromiso social que esixe.

A necesaria vision sistémica

Os nosos esforzos deben apoiarse nunha concepcidn sistémica que
poha o acento nas dindmicas, nas interaccions entre os componentes
do sistema. De seguido sinalaremos sé dous exemplos sinxelos para
ilustrar este complexa trama de relacions.

Interaccions clima e relevo: o clima como factor clave da meteoriza-
cion fisica e quimica (termoclastia, xelifracciéon, oxidacion/reducion
hidratacion e disolucion) define os chamados sistemas morfoclimati-
cos. A sta vez, o relevo erixese nun actor climatico estelar, capaz de
definir areas de 6ptimos pluviométricos e sombras, zonas de amplitu-
des térmicas... E se elevamos a escala temporal a niveles xeoldxicos:
lembremos que a deriva continental xoga un papel principal na evolu-
cion do clima do planeta.

Interaccions clima-biosfera: a zonacion latitudinal da fitocenosis é
xenericamente unha funcidn do clima. Asi, a distribucion zonal das
grandes biomas e a biodiversidade xeral da Terra responden a un equi-
librio adaptativo & evolucion climatica. Pola sua banda, a Biota inter-
vén na evapotranspiracion, polo tanto, no control do balance hidrico e
nos ciclos bioxeoquimicos do carbono e, polo tanto, no efecto inverna-
doiro natural.

En definitiva, desvelar as claves do sistema climatico lévanos mais ala
da comprension dos fendmenos fisicos que acontecen no seo da
atmosfera. Lembremos, por exemplo, que un dos obxectivos priorita-
rios na investigacion climatica é a dinamica oceanica.

A DIDACTICA DA CLIMATOLOXIA

A meirande parte das propostas dos grupos de investigacién e renova-
cion pedagodxica coinciden na necesidade de conectar a escola co seu
medio, entendendo que este pode servir de punto de encontro das
diversas ciencias presentes nos curriculos. E dicir, as propostas de
traballo que ten como eido vertebrador o medio préstanse a enfoques
globalizadores, baseados nos que se poden contextualizar boa parte
dos contidos climaticos. Baixo esta premisa, o estudo do clima permi-
tiria a entrada en escena de ciencias como a antropoloxia, a historia ou
a socioloxia, que sé aparentemente se asemellan moi afastadas.

Se ben todos asinariamos o apuntado no paragrafo anterior, é dicir a
importancia do estudo do medio no contorno, non é menos certo que
nas experiencias do emprego do contorno como recurso na escola
subsisten certas inercias que o converten nunha accion esporadica,
descontextualizada e excesivamente enciclopédica.

Ao noso entender, a oportunidade que hoxe nos brinda o Proxecto
Climantica deberia aproveitarse para intentar nas nosas aulas cam-
bios metodoloxicos que vertebren o curriculo, que fomenten o traballo
colaborativo e a indagacion cientifica. Tratase, en definitiva, dunha
cobizosa opcidn didactica global, que interpele ao conxunto da escola
(afectando, por que non a recursos, horarios, etc.). S6 asi, desde unha
aproximacién multidisciplinar, é viable o deseno de escenarios de
aprendizaxe que garanten unha vision sistémica do clima que abran-
gue as sUas dimensions ambiental, temporal e social.

Somos herdeiros dunha vision estatica do clima, moi descritiva e ana-
litica dos seus elementos e principais propiedades: temperatura, pre-
cipitacion, humidade, etc. Atopamonos comodos nesta proposta, pero
ten graves inconvenientes, evita a aproximacion a dindamica do sistema
e agocha unha mensaxe errdnea: a “atemporalidade” das condicidns
climaticas. Fai falla apostar por un discurso didactico centrado na
vision dindmica do clima: na sua evolucion, interacciéns e complexida-
de a diversas escalas e intensidades de analise.

Calquera aproximacion rigorosa @ comprension do clima en calquera
momento da sUa historia terd que ter en conta a interaccién de ele-
mentos externos ao planeta (radiacion solar, pardmetros orbitais do
planeta, meteoritos] e internos (composicién e dinamica da atmosfera,
biosfera, océanos, erupcidons volcanicas). E, por suposto, a nds, os
seres humanos que estamos a acadar a categoria de factor de clima,
potencialmente influinte, polo menos, nas modificacions introducidas
na composicion quimica da atmosfera e dos outros subsistemas. Todos
eles, ademais, como sinalabamos, interaccionan entre si en diferentes
escalas de tempo (de décadas a milléns de anos) e espazo (do local ao
global) de xeito sumamente complexo, non en lifa senén como saltos.

Metodoloxias e estratexias de aula

No traballo clasico de Ward (1972) analizaronse as relaciéns de con-
ceptos climaticos no nivel cognitivo da adolescencia. O investigador
empregaba oito relacions basicas: pluviometria-relevo, pluviometria-
altitude, temperatura-relevo, temperatura-altitude, temperatura-lati-
tude, estacion e continentalidade. Son parellas de elementos que se
centran nas interaccions entre, polo menos dous subsistemas: atmos-
fera e litosfera. Os problemas propostos aos alumnos dos uUltimos
cursos do bacharelato consistian, por exemplo en examinar un diagra-
ma alusivo e explicar o efecto da topografia na distribucion das preci-
pitacions.

O resultado da investigacidon concluia que ainda que o incremento de
conecemento sobre conceptos e procesos climaticos aumentaba coa
idade (desenvolvemento gradual do pensamento hipotético-dedutivo
na adolescencial as respostas aos exercicios daban baixos niveis de
comprension, polo que se concluia que por si s6 0 conecemento espe-
cializado non garante a producién de explicaciéns correctas. E preciso
desenvolver capacidades de xeneralizacion e contextualizacion das
aprendizaxes que doten o alumnado de estratexias explicativas axeita-
das. E dicir, a competencia de aprender a aprender.

Tratase non so de aprender conecementos climaticos senon tamén de
saber empregalos en contexto diversos, na resolucion de problemas
ou na explicacion critica de fendmenos complexos.

A literatura especializada dinos que é necesario experimentar con
metodoloxias vinculadas a resolucion de problemas escolares que
tefen a sua relacidn cos grandes dilemas sociais e ambientais. Hoxe a
aprendizaxe considérase “unha actividade social”. Os nosos estudan-
tes xa non aprenden sé do profesor e do libro de texto, sendn que a sua
aprendizaxe ten lugar tamén noutros escenarios e con outros axentes:
os medios de comunicacion, os seus companeiros, a sociedade en
xeral.

Esta realidade provoca, inevitablemente, unha mutacion no noso papel
como docentes. O profesor convértese no desenador de “situacidns
didacticas”, de “escenarios axeitados para que o proceso de ensinan-
za-aprendizaxe tefa lugar (simulacidns, proxectos colaborativos, web-
quest...) e, como consecuencia, o seu rol muda cara ao de mediador
ou xestor social da aula: organiza o espazo e os materiais, proporcio-
na os recursos, estimula nas slUas propostas as interaccidéns entre o
alumnado, xestiona os tempos e verifica as aprendizaxes.

Pois ben, os nosos desenos sobre o ensino-aprendizaxe do clima
deben fomentar métodos didacticos nesta lina, é dicir, cun claro perfil
participativo e facilitador dunha ensinanza activa, baseada na indaga-
cion cientifica, na presentacion de problemas, no manexo de técnicas
e procedementos e na presentacion de hipoteses.

E deberiamos aproveitarnos da meirande parte dos c6digos comunica-
tivos: verbal, cartografico, estatistico e iconico. E para isto deberemos
aproveitar os poderosos recursos existentes no universo da Rede,
neste novo paradigma da socializacion do cofecemento: a chamada
web 2.0.

A rede. A construcion social do conecemento.
Un territorio que explorar

Esta nova forma de entender a Rede pon o acento nos contidos e na
capacidade de xerar conecemento polos usuarios —o software social—
abre diferentes vias de uso das tecnoloxias multimedia nas propostas
educativas vencelladas &4 competencia dixital e, sen dubida, debe con-
verterse nun territorio que explorar nos nosos desenos de escenarios
de aprendizaxe.

A web 2.0 ofrece un conxunto de ferramentas colaborativas que facili-
tan o deseno de propostas de ensinanza-aprendizaxe a través do tra-
ballo en equipo tanto entre o profesorado como na propia aula cos
nosos alumnos: bitadcoras, wikis, webquest, eartquest son sé algunhas
das que se atopan & nosa disposicion (véxanse as propostas de
Susanal.

A cartografia climatica no espazo dixital

A gran capacidade simbodlica e comunicativa da imaxe cartografica
medra exponencialmente neste universo multimedia. Este propdn
novas féormulas de interaccion cos mapas, pasando da percepcion
visual cara @ multisensorial. A tecnoloxia multimedia redimensionou
as posibilidades comunicativas da cartografia climatica, de xeito que
hoxe temos que rendibilizar as potencialidades educativas de ferra-
mentas tales como Google Earth ou Earth Browser. A web 2.0 abre
ante nds un escenario sen precedentes: un crecente nimero de apli-
cacions que permiten a combinaciéon de mapas procedentes de servi-
dores distintos e bases de datos climaticas ou doutra natureza (cofe-
cidos como mashups, literalmente mesturas). Os datos, as aplica-
cions, as utilidades estan & nosa disposicion na Rede, dun xeito sinxe-
lo. Ferramentas como Panoramio, Google maps ou Wikiloc abren
diversas posibilidades de emprego como escenarios de aprendizaxe no
eido das ciencias da terra en xeral e da climatoloxia en particular.

ALGUNHAS SUXESTIONS METODOLOXICAS

Polo dito ata o de agora, as nosas suxestions enmarcanse nunha
aprendizaxe significativa que parta da indagacidon dos conecementos
previos dos nosos alumnos e se desenvolva mediante “pequenos
retos” ou tarefas que inviten ao traballo colaborativo.

De seguido algunhas suxestions

Propostas de observacion

A explicacion dos fendmenos simples e cotians desenvolve un interese
polos métodos de observacion e de medida —fundamentos da meteo-
roloxia practica—. Nesta fase é a propia natureza, ¢ o noso contorno
quen subministra os nosos materiais: os tipos de nubes, o componen-
te do vento, fendmenos meteoroldxicos locais —néboas, brisas, con-
trastes térmicos...—. Desde idades temperas temos que procurar
recuperar o vello costume de escudrifar o ceo cada mana para, pouco
a pouco, ser quen de identificar o que nel acontece.

Propostas de investigacion

Lanzamento dun pequeno reto factible para o alumno, en clave de sin-
xela investigacion... Unha invitacion ao manexo de fontes de natureza
diversa: a Rede, a prensa e outros medios de comunicacion, as esta-
cions meteoroldxicas do seu contorno, aproveitando os servizos de
MeteoGalicia, a entrevista aos seus pais ou avos.

Entre os obxectivos propicios atopanse os temas vencellados aos ris-
cos climaticos: adversos, eventos excepcionais no noso contexto cli-
matico ou noutras rexidons do planeta. Por exemplo: os titulares dos
xornais na estacion do veran “40°C & sombra en Sevilla” son, sen dubi-
da, rechamantes, especialmente para os europeos ao norte dos
Perineos, pero non é extraordinario no noso pais. Incluso o citado valor
foi superado sobradamente. Asi, en Ecija, na provincia de Sevilla,
popularmente “a tixola de Andalucia” rexistraronse en diversas oca-
sidons 47°C (7 de xullo de 1959]). Sen dubida as efemérides climaticas
son un bo punto de partida para afondar nas cuestidéns climaticas.

Proposta de elaboracion dun produto

A meteoroloxia e a climatoloxia son dependentes da existencia dunha
rede axeitada de estacidns meteoroldxicas, dotadas de eficaces equi-
pos de medicion. A medida de datos sobre os meteoros mais importan-
tes constitle a base de calquera traballo posterior. Pddense aprovei-
tar os conecementos de tecnoloxias para o deseno de sinxelos apare-

llos, tales como termometros, higrometros ou anemoémetros que leven
o alumnado a afondar nos principios fisicos que os inspiran. A creacion
da “maleta do climatélogo” pddese establecer como reto baixo, por
exemplo, a metodoloxia das webquest (véxase o traballo de Susanal.

Achegas desde outras ciencias

Na introducion deste capitulo convidabamos o profesorado a mergu-
llarse nas posibilidades da multidisciplinaridade. De seguido, presen-
tamos algunhas suxestions que dan pé & participacion doutras mate-
rias do curriculo.

A historia do clima, o clima na Historia e a climatoloxia historica

Sen dubida unha das vias mais frutiferas na investigacién do clima nas
Ultimas décadas é a da reconstrucién paleoclimatica. E un excepcional
exemplo da multidisciplinaridade, xa que nos equipos cientificos dedi-
cados a esta tarefa estan representadas diversas disciplinas cientifi-
cas: bioloxia, xeoloxia, fisica, paleontoloxia... Hoxe, estes estudosos do
clima pretérito contannos que o cambio € o sinal de identidade do sis-
tema climatico. Ao longo da historia do noso Planeta, sucedéronse
condicions climaticas diametralmente distintas as actuais.

Traballar nas aulas esta aproximacion ao feito climatico é enorme-
mente suxerinte. Existen ferramentas aproveitables como as capas
informativas desenadas para incorporar ao programa Google Earth
que recrean a disposicion dos continentes en momentos diversos da
historia xeoléxica do planeta, por exemplo. E recomendable, tamén,
visitar a paxina que a organizacion NOAA ten dedicada & paleoclimato-
loxia.

O clima na historia

Tanto no mundo da arqueoloxia e a reconstrucion ambiental, como no
estudo de periodos histéricos mais recentes, as condiciéns climaticas
xogan un papel como factor que hai que ter en conta. Son feitos pun-
tuais nos que as condicions meteoroldxicas acadan un protagonismo
destacado. Ala vai un exemplo: ao redor do ano 1000 diversos datos
coinciden en debuxar un panorama climatico mais benigno que o que
reina na actualidade en Groenlandia. E certo? O cultivo da vide esten-
deuse ao longo dun periodo que se cofiece como “dptimo baixo medie-
val”. Isto facilitou as incursions de Eric o Roxo nas costas americanas.

En épocas mais recentes, acontecementos como a chamada Idade do
Xeo nos séculos XVI, XVIl e XVIl tamén constitden un tema destacado.

Unha aproximacién ao fendmeno pode ser o negocio do xeo nas serras
galegas do Candan (Pontevedra) mediante a explotacion de neveiros
(pozos onde se acumulaba a neve, grazas as baixas temperaturas),
que abastecian os portos das Rias Baixas. A meirande parte destes
neveiros eran explotados polos mosteiros (no caso do que falamos foi
o Mosteiro de Aciveiro).

Este exemplo danos pé para falar brevemente dunha disciplina recen-
te situada a cabalo entre a Historia e a Climatoloxia: a climatoloxia
histérica. Emprega informaciéons documentais procedentes de arqui-
vos, legados historicos, rexistros civis e eclesiasticos ou privados (dia-
rios persoais, por exemplo). Desde o punto de vista didactico da moito
xogo, por exemplo o curioso procedemento das rogativas pro pluvia e
pro serenitatem (vid. Martin Vide, 1997: Avances en climatologia his-
térica en Espana. Ed. Oikos Tau).

Unha lina de traballo moi interesante tamén é a historia da propia
ciencia meteoroloxica: que ten, como sabemos, unha estreita vincula-
cion cos avances noutros campos da ciencia e, curiosamente, cos con-
flitos bélicos. En efecto, os grandes avances da meteoroloxia suceden
en periodos de guerra da nosa historia recente: a grande escola fron-
toloxica norueguesa xorde no contexto da primeira Guerra Mundial e
de feito, a terminoloxia empregada ten claras connotacidns bélicas: as
frontes.

Sen dubida unha actividade estreitamente vinculada co cofnecemento
do tempo é a navegacién. A comezos do século XV, Henrique o
Navegante fundaba en Portugal unha das primeiras escolas nauticas
nas que ademais de formar intrépidos navegantes, se forxaron aveza-
dos climatdlogos: conecian as direccions e as forzas dos ventos, as
tempestades e calmas, estudaron os climas dos paises que costeaban.
Grazas a eles, Europa tivo noticias rigorosas das condicidns climaticas
da zona intertropical. Este fragmento poderia ser o texto de partida
dunha webquest sobre a estreita relacion entre navegacion e meteoro-
loxia: unha viaxe virtual en navios de vela a través dos mares, aprovei-
tando o conecemento de correntes marinas e cintos de vento.

A antropoloxia e o clima

Falabamos na introducién da tirania que as veleidades meteoroloxicas
exerceron sobre a sorte das economias campesinas ao longo de miles
de anos. Anos de seca ou de abondosas chuvias preludiaban toda sorte
de calamidades para a meirande parte das poboacions. A historia da
humanidade estd chea de exemplos. A importancia do tempo levou a
que no mundo rural medrase a arte de interpretar os ceos, de escudri-
nar na procura de sinais sobre como sera o comportamento das tém-
poras. Hoxe en dia, no século XXI, ainda subsisten antigas férmulas
como o estudo das “cabanuelas”. Que son, quen as emprega, como se
fan... qué hai de cientifico nelas... Un obxecto de traballo interesante.
Non cren?

E afondando nestas cuestions, que dicir do mundo dos mitos. Desde
aqui unha suxestion de traballo na aula: o clima na mitoloxia, unha
aventura por descubrir. Como explicaron as culturas clasicas os feno-
menos meteoroloxicos: os gregos e romanos, o mundo nérdico... e que
queda no vocabulario cientifico e popular daqueles deuses.

No material multidisciplinar de Climantica para 1° da ESO abdrdase
atinadamente o traballo da literatura e o clima. E, sen dubida, unha
lina de traballo que da moito de si. Como sucede coa toponimia gale-
ga relacionada coas condicidns meteoroloxicas locais: alad vai outra
idea: construir con Google Maps unha cartografia (que inclia imaxes e
informacion adicional) daqueles lugares con nomes de clara evocacidn
meteoroléxica —Monteventoso, Fonfria...

A vida cotia e o tempo

Respostas actuais e antigas en materia de vivendas, roupas e calzado,
comidas... as diversas condicidns climaticas que existen, por exemplo
nun escenario xeografico como a Peninsula Ibérica, pédense converter
nunha webquest interesante, que poderia ter por titulo algo asi como
A nosa Axencia de Viaxes virtual: viaxe cun prognostico certo.

Hoxe resulta doada a incorporacion de imaxes de satélite en tempo
real, nas que visualizar a evolucidon da atmosfera durante as ultimas
horas, asi como a presentacion de mapas coas previsions meteorold-
xicas para os vindeiros dias (con estimacions da precipitacion, das
temperaturas medias, das maximas e minimas...), que permiten que o
alumnado planifique as saidas ou actividades na natureza requiridas
polos clientes da nosa axencia.

Para finalizar, gustariame dedicar unhas linas ao mundo da medicina.
Os galenos foron dos primeiros en comprender a necesidade de dispor
de medidas rigorosas dos meteoros, xa que determinadas condicidns
atmosféricas xogaban un papel enorme na aparicién e propagacién
das pandemias e diversas enfermidades: de que enfermidades fala-
mos, como afectan eventos atmosféricos anémalos —ondas de calor
ou frio— nas nosas poboacions...

De seguro que na comunidade de Climantica xurdiran centos de ideas

sobre as que poder desenar e pdr en practica interesantes propostas
docentes. Moito animo.

ENLACES DE INTERESE
CLIMATOLOXIA-METEOROLOXIA

http://www.wetterzentrale.de
Unha das mellores paxinas con informacidn cartografica coa totalidade de modelos preditivos
operativos no mundo.

http://www.infomet.fcr.es/

Directorio do servizo de informacion meteoroldxica catalan. O mais salientable son os arqui-
vos de rexistros (temperaturas e precipitacions) e de imaxes do Meteosat. Ademais podedes
atopar predicions de diversos modelos numéricos, as imaxes do Meteosat e NOAA, asi como
radiosondaxes a escala continental e mediciéns de radiacion e ozono estratosférico.

http://www.meteored.com; http://www.meteored.com/ram/
Enormemente recomendable a revista de Meteoroloxia: RAM

http://www.inm.es/

A péaxina do Instituto Nacional de Meteoroloxia mudou recentemente o seu desefio [moi mello-
rado esteticamente), pese a que no esencial, é dicir, na oferta de informacion utilizable direc-
tamente, ainda estd moi lonxe doutros servizos (en especial os anglosaxdns).

http://www.meteogalicia.es/

E a paxina oficial da Unidade de Observacién e Predicion Meteoroléxica de Galicia. Nela podes
atopar predicién meteoroldxica e informacidn climatica dunha rede de observatorios localiza-
dos no territorio galego.

http://www.cica.es/aliens/aeclima/aec.htm
Paxina oficial da Asociacion Espanola de Climatoloxia. Ten unha boa seleccién de enlaces. Non
é unha paxina permanentemente actualizada.

http://www.ucm.es/info/Astrof/meteorologia.html
Nesta paxina, da Universidade Complutense de Madrid, atopades unha moi boa recompilacidn
de lugares relacionados coa climatoloxia e a meteoroloxia.

http://www.labclima.ua.es
Paxina do laboratorio de climatoloxia do Instituto Universitario de Xeografia da Universidade
de Alacante.

http://www.espere.net/

Paxina do proxecto europeo para o ensino do clima.

INTERNACIONAIS

http://www.cip.ogp.noaa.gov/

Unha das mellores paxinas de informacion climatica a nivel mundial é esta do Proxecto de

Informacion Climatica da axencia norteamericana NOAA.

http://www.met-office.gov.uk
Paxina oficial do servizo meteoroldxico do Reino Unido.

http://www.meteo.fr/
Paxina oficial do servizo meteoroldxico de Francia. Recomendable a seccidon educativa.

http://meteorologia.deeuropa.net/
Paxina hispana de informacion cunha unha seccion dedicada a climatoloxia e meteoroloxia.

http://www.globalchange.org/
Version electronica da revista Climate Change & Ozone Depletion

SERVIDORES DE CARTOGRAFIA CLIMATICA

http://opengis.uab.es/wms/iberia/index.htm
ATLAS CLIMATICO DIXITAL DA PENINSULA IBERICA (ACDPI). Servidor de cartografia en for-
mato SIG, visualizacion de mapas en contorno web.

http://www.uab.es/atles-climatic/
Atles Climatic Digital de Catalunya (ACDC).

http://oph.chebro.es/ContenidoCartoClimatologia.htm
Servidor cartografico da Confederacion Hidrografica do Ebro.

http://www.mapya.es/es/sig/pags/siga/intro.htm
SIG do Ministerio de Agricultura.

http://www.larioja.org/sig/
SIG da Comunidade Autonoma da Rioxa.

http://www.vitoria-gasteiz.org/ceac/siam/
Sistema de Informacion Ambiental de Vitoria-Gasteiz.

http://atlas.isegi.unl.pt/website/atlas/din/viewer.htm
Atlas do Ambiente. Instituto do Ambiente. Direccao General do Ambiente de Portugal.

INTERNACIONAIS

http://www.pik-potsdam.de/~cramer/climate.html

Nesta paxina do Potsdam Institute for Climate Impact Research poderedes atopar coberturas
climaticas a nivel mundial. Posue un servidor de cartografia en formato SIG: sen posibilidade
de visualizar os mapas nun contorno web, ainda que coa opcidn de descarga.

http://www.ce.utexas.edu/prof/maidment/atlas/atlas.htm
Tratase do atlas mais completo sobre temas de hidroloxia, balances hidricos e auga a escala
mundial: Digital Atlas of the World Water Balance

http://biogeo.berkeley.edu/worldclim/worldclim.htm
A WorldClim: database of global climate é unha axeitada base de datos sobre o clima a nivel
mundial.

http://viz.globe.gov/
Paxina oficial do programa Globe.



ATLAS CLIMATICOS DIXITAIS

Alimentacion. Instituto Nacional de Investigacion e Tecnoloxia Agraria e Alimentaria, 192 pp.
ISBN: 84-749847-0-X

Climatoloxia urbana
As efemérides e a prensa

O titular do xornal “402C & sombra en Sevilla” é, sen dubida, rechamante, especialmente para
0s europeos ao norte dos Perineos, pero non é extraordinario no noso pais. Incluso o citado
valor foi superado sobradamente. Asi, en Ecija, na provincia de Sevilla, popularmente “a tixo-
la de Andalucia” rexistraronse en diversas ocasidns 47°C (7 de xullo de 1959, varias xornadas
de xullo de 1967, etc.).

Actividades

1. Situa nun mapa os observatorios de Calamocha e Molina de Aragén, investiga sobre os valo-
res minimos de temperatura rexistrados nelas os ultimos trinta anos, e intenta dar unha expli-
cacion xeografica a tales cifras. Consulta a paxina web do Instituto Nacional de Meteoroloxia
www.inm.es e alguns dos manuais citados na bibliografia.

7. Imos proponervos unha pequena investigacion: as veces, lense na prensa noticias sobre
“unha chuvia de sangue” recollida en determinadas rexions do litoral levantino e andaluz...
Escoitades falar delas?... Intenta atopar informacion ao respecto e sinala con que tipo de
situacidns sindpticas adoitan producirse. Emprega a bibliografia e as paxinas web selecciona-
das.

Texto: El espanol medio no es consciente de que el consumo diario de auga de cualquiera de
sus ciudades, dividido por el numero de habitantes, arroja facilmente una cifra superior a los
250 litros, y que en muchas de ellas esa tasa de consumo por habitante y dia es superior a los
400 litros.[...] Tampoco es consciente del gran tributo en auga que hay que pagar para la fabri-
cacion de determinados bienes de origen industrial. (...] En las regiones soleadas de escasa
pluviometria, el auga es la materia prima para el desarrollo agrario de alto nivel productivo.
(...) En las regiones soleadas de la Espana seca, una hectarea de regadio intensivo exige unas
disponibilidades minimas de 6.000 m3 por afo. (J. Martinez Gil et al., “"Las aguas”. En
Geografia Fisica. Geografia de Espana.1989).

Moitas das areas turisticamente importantes coinciden coas que tenen maiores proble-
mas de seca. En moitas desas zonas existen numerosos campos de golf, que precisan
grandes cantidades de auga para o seu mantemento. Cres que os beneficios que xera a
industria turistica compensan os problemas que se poden derivar desta situacion? Razoa
a tua resposta a luz do debate sobre o plan hidroléxico nacional.

Nas localidades situadas nas ribeiras da desembocaduras dos rios Sar e Ulla como
Padron, Pontecesures, Rois, prodicense frecuentes inundacidns. Investiga sobre a causa
desas inundacions, e sobre as medidas que se tomaron para paliar os efectos. Consulta o
Atlas Climatico de Galicia.



